Meddwl am Marc


Marc  Pennod 10  adnodau 35-45    

Cais Iago ac Ioan

Am y trydydd tro mae Iesu newydd ddysgu ei ddisgyblion fod yn rhaid iddo ddioddef, cael ei ladd ac atgyfodi. Y tro diwethaf dywedodd Iesu hyn wrth ei ddisgyblion oedd yn Marc 9 :31-34  ac aeth y disgyblion ati i gweryla. 

- Beth oedd y disgyblion yn cweryla amdano’r pryd hwnnw? Beth mae Iago ac Ioan yn cweryla amdano’r tro hwn? (10: 35-37)  Ydy’r disgyblion yn meddwl mwy am eu hunain nac am Iesu yn dioddef?  Ai pobl hunanol fel yna ydyn ni hefyd?
Daeth Iago ac Ioan at Iesu a gofyn a allent eistedd bob ochr iddo pan fyddai’n teyrnasu.  Byddai Iago ac Ioan wedi bod yng nghwmni Iesu wedi iddo godi merch Jairus, byddent  wedi gweld ei weddnewidiad.  Roedden nhw hefyd yn perthyn i Iesu. (Marc 13:40)
· Oedden nhw’n meddwl fod hawl ganddyn nhw i ‘deyrnasu’ gyda Iesu? 
· Oedden nhw’n dal i weld Iesu fel Meseia a fyddai’n frenin pwysig ar y ddaear? 
· Oedden nhw unwaith eto wedi colli’r pwynt?
Cwestiwn: Ydyn ni’n teimlo weithiau fod gyda ni hawl i gwmni Iesu heb ystyried mai Mab Duw yw e.  Mai fe sy’n dweud wrthon ni beth i’w wneud ac nid y ffordd arall rownd?
· Beth oedd ystyr yfed y “cwpan chwerw” a “bedydd” i Iesu? (adn 38) Oedd Iago ac Ioan yn gwybod y byddai’n rhaid iddyn nhw ddioddef wrth iddyn nhw ateb Iesu? (adn 39)
Lladdwyd Iago gan Herod Agripa (Actau 12:2).   Cred rhai bod Ioan wedi ei ddanfon i ynys Patmos oherwydd ei ffydd (Datguddiad 1-9).
Roedd Iesu’n gwybod beth fyddai’n digwydd i’r disgyblion ac yn eu paratoi.  Mae’n gwybod hefyd beth fydd yn digwydd i ni. 
Mae Iesu’n troi at y deg disgybl arall ac yn eu dysgu ymhellach.  Beth mae Iesu’n ddweud wrth y sawl sydd am arwain? (adn 43) 
Rhaid iddo “ddysgu ________.”(adn 43)

Rhaid iddo hefyd “   _______   pawb arall” (adn 44)

Gan ddilyn esiampl Iesu a ddaeth fel gwas i

 “ ______ fy mywyd er mwyn  ___   ____i ryddhau llawer o bobl.”(adn 45).
Roedd Iesu’n gwybod fod pwrpas mwy i’r daith i Jerwsalem na chyrraedd y ddinas. Oes pwrpas mwy i’n bywydau ni gan Iesu na’r hyn fyddwn ni’n ei wneud o ddydd i ddydd?
Gweddi: Diolch Arglwydd am dy fod yn ein dysgu yn dy ffordd di.  Helpa ni i wasanaethu eraill ac nid i’w lordio hi.  I beidio â cheisio bod yn geffylau blaen trwy’r amser.  Gofynnwn hyn yn dy enw’n unig.  Amen

[image: image1.png]beibl.net



Lowri James

[image: image1.png]